
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᓄᓇᕕᒻᒥ ᓄᓇᓕᐊᕈᕐᓂ ᑐᓴᕐᑎᓯᕗᑦ ᓇᒻᒥᓂᕐᒧᓕᖓᔪᓂᑦ 

ᐅᐃᒪᓇᕐᓯᔪᖃᕐᐸᑦ ᐸᕐᓀᓂᕐᒥᒃ ᓇᐅᓕᒫᑦ ᐊᑦᑕᓀᑦᑐᒥᒋᐊᖃᖕᖏᓂᖏᑦᑕ ᐱᓇᓱᐊᕈᓯᖓᓂ 

  

ᑰᑦᔪᐊᖅ, ᑯᐯᒃ, ᒣ  4, 2025 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᓇᓱᐊᖃᑎᖃᕐᖁᑦ ᓄᓇᓕᐊᕆᕐᓂᑦ ᓄᓇᕕᒻᒥᓕᒫᒥ 

ᑐᓴᐅᒪᔭᐅᑎᑦᓯᓂᕐᒧᑦ ᓇᐅᓕᒫᑦ ᐊᑦᑕᓀᑦᑐᒥᒋᐊᖃᕐᓂᖏᓐᓂᑦ ᐱᓇᓱᐊᕈᓯᖓᓂ ᐱᒻᒪᕆᐅᓂᖓᓂᓗ ᓄᓇᓕᐊᕈᐃᑦ 

ᐊᒻᒪᓗ ᓇᒻᒥᓂᕐᒧᓕᖓᔪᒥᒃ ᐊᑐᐃᓐᓇᐅᒋᐊᖃᕐᓂᒥᒃ ᐅᐃᒪᓇᕐᓯᔪᖃᕐᐸᑦ. 

ᐊᓂᕐᕋᓂ, ᓄᓇᓕᓐᓂ: ᖃᐅᔨᒪᒋᑦ ᓱᓀᑦ ᐊᑦᑕᓇᕐᑐᒦᒍᑎᐅᒍᓐᓇᒪᖔᑕ ᐸᕐᓀᓯᒪᓗᑎᓗ ᐅᐃᒪᓇᕐᓯᔪᖃᕐᓂᐸᑦ 

ᓇᓂᓕᒫᖅ ᑯᐯᒃ ᓄᓇᖁᑎᖓᓂ ᑲᓇᑕᓕᒫᒥᓗ, KRG ᓄᓇᕕᒻᒥᓗ ᓄᓇᓕᐊᕈᖏᑦ ᑐᑭᓯᒪᑎᑦᓯᒍᑎᓕᐅᕐᖁᑦ 

ᐊᑑᑎᔭᐅᓛᕐᑐᓂᑦ ᒣ  4-ᒥᑦ 10-ᒧᑦ. ᓄᓇᕕᒻᒥ, ᓇᐅᓕᒫᑦ ᐊᑦᑕᓀᑦᑐᒥᒋᐊᖃᕐᓂᖏᓐᓂᑦ ᐱᓇᓱᐊᕈᓯᖓ 

ᐱᓇᓱᑦᑕᐅᔪᖅ KRG ᐱᒍᑦᔨᕕᖓᓄᑦ ᓇᐅᓕᒫᑦ ᐊᑦᑕᓀᑦᑐᒥᒋᐊᖃᖕᖏᓂᓕᕆᔨᖏᓐᓄᑦ. 

ᓇᐅᓕᒫᑦ ᐊᑦᑕᓀᑦᑐᒥᒋᐊᖃᖕᖏᓂᖏᓐᓄᑦ ᐱᓇᓱᐊᕈᓯᖓ (ᖃᐅᔨᒪᔭᐅᒍᓯᒋᒻᒥᔭᖓ ᐅᐃᒪᓇᕐᑐᓯᔪᖃᕐᐸᑦ 

ᐊᑐᐃᓐᓇᐅᓂᕐᒧᑦ ᐱᓇᓱᐊᕈᓯᖓ) ᐃᕐᙯᑎᑦᓯᒍᑎᐅᕗᖅ ᓄᓇᕕᒻᒥᐅᓂᑦ ᑐᑭᓯᒪᓗᑎᑦ ᐊᕙᑎᒧᑦ ᓄᓇᓕᒻᒧᓗ 

ᐊᑦᑕᓇᕐᑑᑐᐃᓐᓇᕆᐊᓕᓐᓂᑦ; ᐸᕐᓀᓯᒪᓗᑎᑦ ᐊᑐᐃᓐᓇᕈᕐᑎᓯᒪᓗᑎᑦ ᓄᓇᓕᒻᒥ ᓇᒻᒥᓂᕐᒧᓕᖓᔪᒥᓗ 

ᐅᐃᒪᓇᕐᓯᔪᖃᕐᓂᐸᑦ; ᖃᐅᔨᓗᑎᓗ ᖃᓄᖅ ᓯᕗᕐᖐᒍᓐᓇᒪᖔᑕ ᓇᒻᒥᓂᖅ ᓴᐳᒻᒥᓗᑎᑦ, ᐃᓚᒥᓂᑦ ᐊᓂᕐᕋᒥᓂᓗ. 

ᐱᓇᓱᐊᕈᓯᖓᓂ, KRG ᓇᐅᓕᒫᑦ ᐊᑦᑕᓀᑦᑐᒥᒋᐊᖃᕐᓂᓕᕆᔨᖏᑦ ᓄᐃᑕᑎᑦᓯᓛᕐᑐᐃᑦ ᑕᕐᕋᓕᔮᓂᑦ ᐅᖄᔪᓂᑦ 

ᓄᓇᓕᐊᕈᕐᓂᑦ ᓯᕗᓕᕐᑎᖏᓐᓂᑦ ᓄᓇᓕᒻᒥᓗ ᐊᑦᑕᓀᑦᑐᒥᒋᐊᖃᕐᓂᓕᕆᔨᖏᓐᓂᑦ ᐊᒻᒪᓗ ᕿᓂᕐᑎᓂᑦ. 

ᓄᐃᑕᑎᑦᓯᒥᑦᓱᑕ ᓇᒻᒥᓂᖅ ᐅᐃᒪᓇᕐᓯᔪᖃᕐᐸᑦ ᐸᕐᓀᕈᑎᒥᒃ ᐃᕐᙯᑎᑦᓯᒍᑎᐅᑦᓱᓂ ᓄᓇᓕᒻᒥᐅᓂᑦ ᖃᓄᖅ 

ᐊᑦᑕᓀᑦᑐᒥᒋᐊᖃᕐᓂᒧᑦ ᐊᑑᑎᔭᐅᒋᐊᓕᓐᓂᑦ ᓯᓚᕐᓂᓗᒻᒪᕆᓕᕐᐸᑦ, ᐊᒻᒪᓗ 72-ᓂᑦ ᑫᕙᓪᓚᒍᓯᕐᓂᑦ 

ᓇᒻᒥᓂᕐᒧᓕᖓᔪᓂᑦ ᐅᐃᒪᓇᕐᓯᔪᖃᕐᐸᑦ ᐱᖁᑎᒋᔭᐅᒋᐊᓕᓐᓂᑦ ᐅᑦᑑᑎᒋᓗᒍ ᓯᓚᒃ ᐱᐅᖕᖏᑐᓪᓚᕆᐅᑉᐸᑦ ᐊᑯᓂ 

ᐊᒻᒪᓗ ᐃᑯᒣᑦ ᖃᒥᓐᓂᐸᑕ. 

ᓄᓇᓕᐊᕈᐃᑦ ᐅᐃᒪᓇᕐᓯᔪᖃᕐᐸᑦ ᐊᑦᑕᓀᑦᑎᒥᒋᐊᖃᕐᓂᒧᑦ ᐱᓇᓱᑦᑎᖏᑦ 

ᐊᑐᓂ ᓄᓇᕕᒻᒥ ᓄᓇᓕᐊᕈᖏᑦ ᐊᑦᑕᓀᑦᑐᒥᒋᐊᖃᕐᓂᒧᑦ ᓯᕗᓕᕐᑐᖃᕐᖁᑦ ᐱᓇᓱᑦᑎᓂᑦ ᐃᑲᔪᕐᓯᒐᔭᕐᑐᓂᑦ 

ᓄᓇᓕᒻᒥᐅᓂᑦ ᓇᒻᒥᓂᕐᒧᓕᖓᔪᓂᑦ ᐅᕝᕙᓗᓐᓃᑦ ᓄᓇᓕᒻᒥ ᐅᐃᒪᓇᕐᓯᔪᖃᕐᓂᐸᑦ. 

• ᓄᓇᓕᒻᒥ ᓯᕗᓕᕐᑎᒃ ᑲᑎᖕᖓᔩᓗ 

ᓄᓇᓕᐅᑉ ᓯᕗᓕᕐᑎᖓ ᓯᕗᓕᕐᑎᐅᔪᖅ ᐅᐃᒪᓇᕐᓯᔪᖃᕐᐸᑦ ᑐᑭᑖᕐᑎᐅᓱᓂ ᓄᓇᓕᐊᕈᕐᒥ, ᓴᐳᑦᔨᓴᐅᑦᓱᓂᓗ 

ᓄᓇᓕᐅᑉ ᑲᑎᖕᖓᔨᖏᓐᓄᑦ ᐊᒻᒪᓗ ᓄᓇᓕᒻᒥ ᐅᐃᒪᓇᕐᓯᔪᖃᕐᐸᑦ ᐊᑕᐅᑦᓯᑯᓕᕐᑎᓯᔨᒧᑦ. ᑖᓐᓇ 

ᑲᒪᒋᔭᖃᕐᑐᓴᔭᖅ ᐱᕙᓪᓕᐊᑎᑕᐅᓂᖏᓐᓂᑦ ᑲᔪᓯᓕᕐᑎᑕᐅᓂᖏᓐᓂᓗ ᓄᓇᓕᐊᕇᐅᑉ ᐅᐃᒪᓇᕐᓯᔪᖃᕐᐸᑦ 

ᐊᑐᐃᓐᓇᐅᒋᐊᖃᕐᓂᒧᑦ ᐸᕐᓀᕈᑎᖓᓂᒃ (MEPP), ᐊᑑᑎᔭᐅᒍᓐᓇᓗᑎᑦ ᖃᓄᐃᓗᕈᑎᐅᓗᑎᓗ 

ᐋᕐᕿᑕᐅᒪᔪᐃᑦ ᖃᐅᔨᑎᑦᓯᓂᕐᓂᑦ, ᐃᑲᔪᕐᓯᒍᑎᓂᑦ ᐊᒻᒪᓗ ᕿᓂᕆᐊᕐᓂᓄᑦ ᐱᒍᑦᔨᒍᑎᓂᓗ. 

• ᓄᓇᓕᒻᒥ ᐅᐃᒪᓇᕐᑐᓕᕆᓂᕐᒥᒃ ᐊᑕᐅᑦᓯᑯᓕᕐᑎᓯᔨᒃ 

ᓄᓇᓕᒻᒥ ᐅᐃᒪᓇᕐᑐᓕᕆᓂᕐᒥᒃ ᐊᑕᐅᑦᓯᑯᓕᕐᑎᓯᔨᒃ, ᓄᓇᐅᑉ ᑲᒪᔨᒻᒪᕆᖓᐅᒍᓪᓕᒃ, ᐊᑕᐅᑦᓯᑯᓕᕐᑎᓯᓲᖅ 

ᓄᓇᓕᐊᕉᑉ ᑲᒪᒋᐊᕐᓂᖏᓐᓂᑦ ᐅᐃᒪᓇᕐᓯᔪᓂᑦ, ᐱᔭᕆᕐᓱᓂ ᕿᒥᕐᕈᓂᕐᒥᒃ ᐊᑦᑕᓇᕐᑐᒦᒍᑎᐅᒍᓐᓇᑐᓂᑦ, 

ᐃᓂᕐᕋᓯᑎᑦᓯᓱᓂ ᓯᕗᕐᖐᒐᓱᒍᑎᓂᑦ ᐊᑐᐃᓐᓇᐅᓂᕐᒧᓗ ᖃᓄᐃᓗᕈᑎᓂᑦ. 

• ᖃᒥᑎᕆᔩᑦ ᐊᖓᔪᕐᖄᖓ 

ᓄᓇᓕᐊᕈᕐᒥ ᖃᒥᑎᕆᔩᑦ ᐊᖓᔪᕐᖄᖓ ᓄᐃᑦᓯᓱᓂ, ᐋᕐᖀᒋᐊᕐᓱᓂ ᑲᔪᓯᓕᕐᑎᓯᑦᓱᓂᓗ 

ᖃᒥᑎᕆᓂᕐᓄᓕᖓᔪᓂ ᑦᐱᖁᔭᓂᑦ ᖃᓄᐃᓗᕈᓯᕐᓂᓗ, ᐱᓇᓱᖃᑎᖃᕐᓱᓂ KRG ᓇᐅᓕᒫᑦ 

ᐊᑦᑕᓀᑦᑐᒥᒋᐊᖃᖕᖏᓂᖏᓐᓂᑦ ᐱᒍᑦᔨᕕᖓᓂᒃ. ᑖᓐᓇ ᐱᓇᓱᖃᑎᖃᕐᓱᓂ ᑲᑎᖕᖓᔨᓂᑦ ᓄᐃᑦᓯᓱᑎᑦ 

ᐃᓂᕐᕋᓯᒍᓐᓇᓯᑎᑦᓯᓱᑎᑦ MEPP-ᒥᒃ. ᐊᖓᔪᕐᖄᖅ ᐅᐃᒪᓇᕐᓯᔪᐃᑦ ᓇᔪᕐᑕᖓᓃᒍᓪᓕᐅᓲᖅ ᓯᕗᓕᕐᓱᓂ 

ᓄᓇᓕᒻᒥ ᐅᐃᒪᓇᕐᓯᔪᖃᕐᒪᑦ; ᑎᓕᔨᑦᓱᓂ ᐃᑲᔪᕐᓯᔨᓂᑦ, ᐊᑦᑕᓀᑦᑐᒍᓐᓀᑎᑦᓯᓱᓂ ᓇᔪᕐᑕᐅᔪᒥᒃ, 

ᖃᓄᐃᓗᖁᔨᔨᐅᑦᓱᓂ ᑲᒪᒋᐊᕐᓂᐅᔪᓂᑦ. 

ᐊᑐᐃᓐᓇᕈᕐᑎᓂᖅ 72-ᓂᑦ ᑫᕙᓪᓚᒍᓯᕐᓂᑦ ᓇᒻᒥᓂᕐᒧᓕᖓᔪᓂᑦ ᐅᐃᒪᓇᕐᓯᔪᖃᕐᐸᑦ ᐱᖁᑎᓂᑦ 

ᓇᐅᓕᒫᑦ ᐊᑦᑕᓀᑦᑐᒥᒋᐊᖃᕐᓂᖏᓐᓄᑦ ᐱᓇᓱᐊᕈᓯᖓ ᑐᑭᓯᒪᔭᐅᑎᑦᓯᒥᔪᖅ ᐱᒻᒪᕆᐅᓂᖓᓂᒃ ᐃᓱᒪᒋᔭᖃᕐᓂᒥᒃ 

ᖃᓄᐃᓗᕈᑎᖃᕐᓂᒥᓗ ᐊᕙᑎᒥᒃ ᐊᑦᑕᓇᕐᑐᒦᒍᑎᐅᒍᓐᓇᑐᓂᑦ, ᐸᕐᓀᓯᒪᒋᕐᓂᖅ ᐅᐃᒪᓇᕐᓯᔪᖃᕐᐸᑦ 

ᐊᑦᑕᓇᖕᖏᓂᕐᓴᐅᒍᓐᓇᓂᐊᕐᒪᑕ ᐃᓄᐃᑦ ᐃᓚᒌᓗ ᐊᕐᖁᓇᒻᒪᕆᖕᖏᓂᕐᓴᐅᒍᑎᑦᓴᖏᓐᓂᑦ. 

ᐅᑦᑑᑎᒋᓗᒍ, ᓄᐊᑦᓯᓯᒪᓂᖅ 72-ᓂᑦ ᑫᕙᓪᓚᒍᓯᕐᓂᑦ ᐅᐃᒪᓇᕐᓯᔪᖃᕐᐸᑦ ᐱᖁᑎᖏᑦ  ᐊᓂᕐᕋᒦᑦᑐᓄᑦ, ᐊᒻᒪᓗ 

ᐃᓚᒌᖑᓗᑎᑦ ᐅᐃᒪᓇᕐᓯᔪᖃᕐᐸᑦ ᐸᕐᓀᕈᑎᓕᐅᕐᓯᒪᓗᑎᑦ ᐃᑲᔪᕐᓯᒍᑎᓪᓚᕆᐅᔪᖅ ᓯᕗᓪᓕᐅᔨᓂᕐᒥᒃ 

ᐊᑦᑕᓀᑦᑐᒥᒋᐊᖃᕐᓂᓂᑦ ᓴᐳᒻᒥᓂᕐᒥᓗ. ᓄᓇᕕᒻᒥᐅᓄᑦ, ᑖᒃᑯᐊ ᐃᒣᓕᖓᔪᐃᑦ:  

• ᐅᐃᒪᓇᕐᓯᔪᖃᕐᐸᑦ ᐱᖁᑎᖏᑦ ᐃᓗᓕᖃᕐᓗᓂ ᐱᖁᑎᓂᑦ ᐊᓯᖏᓐᓂᓗ (ᐅᑦᑑᑎᒋᓗᒍ, ᓂᖀᑦ 

ᓱᔪᒍᓐᓇᖏᑦᑐᐃᑦ, ᐋᓐᓂᐊᓯᐅᑏᑦ, ᐃᒪᖅ) ᐃᓄᐃᑦ ᐊᓂᕐᕋᒦᑦᑐᐃᑦ ᓇᒻᒥᓂᖅ ᑲᒪᒋᐊᕈᓐᓇᓯᒪᓂᐊᕐᒪᑕ 

ᓯᕗᓪᓕᖏᓐᓂᑦ 72-ᓂᑦ ᓱᒃᑯᐊᕿᔪᖃᕐᑐᕕᓂᐅᑎᓪᓗᒍ 

• ᐃᓚᒌᑦ ᐅᐃᒪᓇᕐᓯᔪᖃᕐᐸᑦ ᐸᕐᓀᕈᑎᓕᐅᕐᓯᒪᓗᑎᑦ ᐱᒋᐅᕐᓴᖃᑦᑕᓗᑎᓗ ᐊᓂᕐᕋᒥᒃ ᐊᓂᓂᕐᒥᒃ, 

ᐊᖏᖃᑎᒌᓪᓗᑎᑦ ᓇᓂ ᐊᑦᑕᓇᖕᖏᑐᒥᒃ ᑲᑎᒐᔭᕐᓂᒥᓂᒃ ᐊᓪᓚᓗᑎᓗ ᐃᓄᐃᑦ ᐅᖄᕕᐅᒍᓐᓇᑐᐃᑦ 

ᐅᐃᒪᓴᕐᓯᔪᖃᕐᓂᐸᑦ. 

  

https://www.krg.ca/en-CA/assets/72_hours_emergency_kit.pdf

• ᖃᐅᔨᒪᓕᕐᓗᓂ ᑐᑭᓯᒪᔭᐅᒋᐊᓕᓐᓂᑦ ᓄᓇᓕᐊᕈᕐᓂ ᐊᑦᑕᓀᑦᑎᒥᒋᐊᖃᕐᓂᒧᑦ ᐅᐃᒪᓇᕐᓯᔪᖃᕐᐸᓗ 

ᐸᕐᓀᕈᑎᓕᐊᕕᓂᖏᓐᓂᑦ, ᖃᓄᐃᓗᕈᑎᒋᓗᒋᑦ ᐊᑐᐃᓐᓇᐅᓂᕐᒧᑦ ᓱᒃᑯᐊᕿᔪᖃᕐᐸᑦ; ᐅᑦᑐᑎᒋᓗᒍ, 

ᓯᓚᓐᓂᐊᖃᕐᑕᓗᑎᑦ ᐊᒻᒪᓗ ᖃᐅᔨᑎᑦᓯᒍᑎᓂᑦ ᑲᒪᖃᑦᑕᓗᑎᑦ. 

• ᒪᙯᓯᓚᐅᕐᓇᒃ ᓄᓇᒥ ᐃᒪᕐᐱᒥᓗᓐᓃᑦ “ᐃᓄᐃᑦ ᓇᒧᖕᖓᓯᒻᒪᖔᕐᐱᑦ ᖃᐅᔨᒪᑎᖃᑦᑕᓗᒋᑦ!” 

ᐅᖃᕐᑕᐅᓯᒪᔪᐃᑦ: 

“KRG ᐅᐱᒍᓱᒃᑯᑦ ᓴᐳᑦᔨᒋᐊᒥᒃ ᓇᐅᓕᒫᑦ ᐊᑦᑕᓀᑦᑎᒥᒋᐊᖃᖕᖏᓂᖏᓐᓄᑦ ᐱᓇᓱᐊᕈᓯᖓᓂᒃ, ᓇᑯᕐᒦᓱᖓᓗ 

ᓴᐳᑦᔨᔭᐅᓂᖏᓐᓂᑦ ᓄᓇᕕᒻᒥ ᓄᓇᓕᐊᕈᖏᑦ ᑕᒪᑦᓱᒥᖓ ᐱᒻᒪᕆᑲᓪᓚᒥᒃ ᐊᔪᐃᓐᓇᕈᑎᐅᔪᒥᒃ. ᓄᓇᕕᒻᒥᐅᓂᑦ 

ᖃᓄᐃᓘᕆᐊᖁᔨᕗᖓ ᐸᕐᓀᕈᑎᓕᐅᕐᓗᑎᑦ ᐅᐃᒪᓇᕐᓯᔪᖃᕋᔭᕐᐸᑦ ᐊᒻᒪᓗ ᐅᖄᕕᖃᕐᓗᑎᑦ ᐅᐃᒪᓇᕐᓯᔪᖃᕐᐸᑦ 

ᐱᓇᓱᑦᑎᖏᓐᓄᑦ ᓄᓇᓕᒻᒥᓂ ᖃᓄᐃᓗᕐᓗᑎᑦ ᐸᕐᓀᕈᓐᓇᒪᖔᑕ ᓇᒻᒥᓂᕐᒧᓕᖓᔪᓂᑦ ᐊᑦᑕᓀᑦᑐᒥᒍᑎᓂᑦ 

ᓴᐳᒻᒥᓂᕐᒧᓗ ᐃᓚᒥᓂᑦ”.” 

       ̶   ᕿᐊᓪᑕ ᓯᓄᐹᓪ, ᐊᖓᔪᕐᖄᖅ 

KRG ᐱᓇᓱᐊᒻᒪᕆᓲᖑᕗᑦ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᑎᑦᓯᓂᕐᒧᑦ ᓄᓇᕕᒻᒥ ᐊᕐᕌᒍᓂᑦ 25 ᐅᖓᑖᓂᐅᓕᕐᑐᖅ. 

ᑭᓇᓕᒫᒃᑯᑦ ᐅᖄᒍᓐᓇᓯᖁᕙᕗᑦ ᐅᐃᒪᓇᕐᓯᔪᖃᕐᐸᑦ ᐱᓇᓱᑦᑎᓂᑦ ᓄᓇᓕᒻᒥᓂ ᑐᑭᓯᒪᓕᐅᒥᓂᐊᕐᒪᑕ 

ᐊᑐᐃᓐᓇᐅᓂᕐᓴᐅᓗᑎᓗ ᓯᓚᒃ ᐱᐅᖕᖏᑑᓚᕆᓯᓐᓂᐸᑦ ᓄᓇᒥᓗ ᓱᒃᑯᐊᕿᔪᖃᕐᐸᑦ, ᓄᓇᓕᒻᒥᓗ ᓱᒃᑯᐊᕿᔪᖃᕐᐸᑦ 

ᓱᕐᕃᒍᓐᓇᑐᓂᑦ ᐃᓄᐃᑦ ᐃᓗᓯᖏᓐᓂᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᓗ. ᐅᐃᒪᓇᕐᓯᔪᖃᕐᐸᑦ ᐱᖁᑎᖃᕐᓂᖅ 

ᐊᑐᕈᓐᓇᓂᐊᕐᑕᒥᓂᒃ ᐃᓱᕐᕆᒍᑎᒋᓂᐊᕐᑕᒥᓂᓗ 72-ᓂᑦ ᑫᕙᓪᓚᒍᓯᕐᔪᐊᓂᓗᓐᓃᑦ, ᐊᒻᒪᓗ ᐊᓂᕐᕋᒥ 

ᐅᐃᒪᓇᕐᓯᔪᖃᕐᐸᑦ ᕿᒫᓂᕐᒧᑦ ᐸᕐᓀᓯᒪᒍᑎᒥᒃ, ᖃᓄᐃᓗᕈᑎᑦᓴᓕᐅᕐᓯᒪᓪᓚᕆᒋᐊᖃᕐᖁᑦ ᑭᓇᓕᒫᒃᑯᑦ 

ᐱᐅᓯᐅᒥᑎᑦᓯᓂᕐᒧᑦ ᐃᓱᐊᕐᓂᐹᑎᒍᑦ ᖃᓄᕐᑐᕈᑎᖃᕐᓂᒧᑦ ᐅᐃᒪᓇᕐᓯᔪᖃᕐᐸᑦ”   

   ̶   ᑯᕃᒃ ᓕᖕᑳᕐᑦ ᑐᑭᒧᐊᑦᑎᓯᔨᒃ, KRG ᓇᐅᓕᒫᑦ ᐊᑦᑕᓀᑦᑐᒥᒋᐊᖃᖕᖏᓂᖏᓐᓄᑦ ᐱᒍᑦᔨᕕᖓᓂ 

ᑕᒪᒃᑯᓄᖓᓄᓕᖓᔪᐃᑦ ᐱᑐᒍᑏᑦ: 

Prepare an Emergency Kit and a Household Evacuation Plan 

ᖃᐅᔨᒋᐊᕆᑦ KRG ᓇᐅᓕᒫᑦ ᐊᑦᑕᓀᑦᑐᒥᒋᐊᖃᖕᖏᓂᖏᓐᓄᑦ ᐱᓇᓱᑦᑕᐅᔪᓂᑦ ᓇᐅᓕᒫᑦ 

ᐊᑦᑕᓀᑦᑐᒥᒋᐊᖃᖕᖏᓂᖏᓐᓂᑦ ᐱᓇᓱᐊᕈᓯᖓᓂ, ᑕᑯᓂᐊᕐᓗᑎᑦ KRG-ᒃᑯᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓᓂᒃ 

ᐅᕙᓂ krg.ca, ᑕᑯᓂᐊᕐᐸᓗᓯᓗ ᖃᕆᑕᐅᔭᑎᒍᑦ ᓇᐅᓕᒫᓄᓕᖓᔪᓂᑦ ᑐᓴᐅᒪᑎᑦᓯᕕᕗᓐᓂᑦ. 

_________ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᒍᑦᔨᓲᖑᕗᖅ ᐃᓘᓐᓇᖏᓐᓂᑦ ᓇᐅᓕᒫᓄᓕᖓᔪᓂᑦ ᐱᒍᑦᔨᒍᑎᓂᑦ ᓄᓇᕕᒻᒥᐅᓄᑦ ᔦᒻᔅ ᐯ 

ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ (1975). KRG ᐊᐅᓚᑕᐅᕗᑦ 17-ᓄᑦ ᑲᑎᖕᖓᔨᖁᑎᒥᓄᑦ ᓂᕈᐊᕐᑕᐅᒪᔪᓄᑦ 

ᓄᓇᓕᐊᕈᕐᓂ ᑭᒡᒐᑐᕐᑎᓄᑦ ᐱᓯᒪᔪᓂᑦ 14-ᓂᑦ ᐅᑭᐅᕐᑕᑐᒥ ᓄᓇᓕᖏᓐᓂᑦ ᓄᓇᕕᒻᒥ, ᓂᕈᐊᕐᑕᐅᒪᔪᖅ ᐊᖓᔪᕐᖄᖓ, 

ᐊᖓᔪᕐᖄᑉ ᑐᖓᓕᖓ, ᐊᒻᒪᓗ ᐊᖓᔪᕐᖄᖓ ᓈᔅᑳᐱᒃᑯᑦ ᐊᓪᓓᑦ ᓄᓇᓕᖓᓂ ᑲᒐᒐᑦᓯᑲᒪᑦᔅᒥ. 

ᖃᐅᔨᒋᐊᕐᕕᐅᒍᓐᓇᑐᖅ: Denis Abbott, APR / KRG ᑐᓴᕋᑦᓴᓕᕆᔨᒃ / ᐅᖄᓚᐅᑎᖓ: 819-964-2961, ᓃᓂᕐᓗᒍ 2250 / 
media@krg.ca 

https://www.quebec.ca/en/public-safety-emergencies/emergency-situations-disasters-and-natural-hazards/how-prepare-at-home

